
2026ستمبر4اوننگ گوجری  نيوز  بوليٹن  

************************ 
 يوه  آکاشوانی  جموں  ہے  عبيد لرحمان  تے   نصرت  تيں  خبر  سُنو۔

******************** 
HEADLINES 

۔  بهارت  نے  اج  اپنو  پہلو  سب  جيو  سنکرونس  سيٹالائيٹ  خلا  مانہہ  داغ  غے  بڑی  کاميابی  حاصل  ١
کی  ہے۔   
۔چيف  سيکرٹری  اٹل  ڈلو  نے  ڈرافت  جموں  کشمير  ای  وی  پاليسی  غو  جائيزو  ليو  ہے۔٢  
۔  اج  پورا  ملک  مانہہ  جنم  اشٹمی  گو  تہوار  برا  جوش و  خروش  نال  منايو  جارہيو  ہے  جموں غے  ٣
ندر  وی  جنم  اشٹمی  گا  تہوار  نانہ  مزہبی  عقيدت  نال  منايو  گيو۔ ا  

۔  زراعت  غا  وزير  جاويد  احمد  دار  نے  چمڑی  غی  بيماری  لمپی  ور  قابو  پان  وستے  ٹيکہ  کاری  ۴
 تے  نگہداشت  نانہہ  مزيد  تيز  کرن ور  زور  پايو  ہے۔

ستمبر  توڑی  موسم  عام  طور  ور  خشک  رہن   10۔  محکمہ  موسميات  نے  جموں  کشمير  غے  اندر۵
 غی  پيشن  گوئی  کی  ہے۔

******************** 
GSLV 

جيوسينکرونس  مداد  بهارت  غی  پہلی  تصوير  لين آلی  سيٹالائيٹ  نانہہ  اج  سويرے  شری  ہری  کوٹہ  گا  
راکٹ  غے  ذريعے  لانچ  کيو  گيو۔  ايسرو  غے    ستيش  دهون  خلائی  مرکز  تيں  جی  ايس  ايل  وی  

نانہہ  کاميابی  غے  نال  سب   05مطابق،  جديد  ٹيکنالوجی  تيں  ليس  ارته  آبزرويشن  سيٹلائيٹ ای  او  ايس
جيو  سنکرونس  مداد  مانہہ  کاميابی  غے  نال  پُجايو  گيو۔يوه  اميجنگ  سيٹلائيٹ  حقيقی  وقت  غی  تصوير   
فراہم  کرے غو  تے  زراعت  تے  قدرتی  آفات  تيں  نمڑن  سميت  بکه  بکه  شعباں  مانہہ  ملک  غی  مدد   
  2کلو  گرام  وزن  نال  ستيش  دهون  خلائی  مرکز  گا  دوجا  لانچ  پيڈ  وروں  رات غا   2367کرے  غو۔  

گامی  صورتحال  مانہہ  قوم  غی   منٹ  ور  روانہ  ہويو  ياه  سيٹالائيٹ  ذراعت  تے  ديگر  ہن 55بج  غے
مدد  وستے  استعمال  کی  جے  غی  ۔اسرو  گا  چئيرمين وی  ناراين  نے کہيو  ہے  کہ  يوه  مشن  بهارت   
غا  زمينی  مشاہده  غی  صلاحيت  نانہہ  مزيد  مضبوط  کرے  غو  تے  اس  ضمن  مانہہ  دتی  جان  آلی   

 خدمات  غی  فراہمی  نانہ  مزيد  بہتر  بناوے  غو۔
********************** 

JITENDER  SINGH ISRO 
نانہہ  کاميابی  نال    17سائنس  تے  ٹيکنالوجی  گا  وزير  ڈاکٹر  جتندر  سنگه  نے  جی  ايس  ايل  وی  ايف

خلائ  مانہہ  چهوڑن  ور  خوشی  گو  اظہار  کيو  ہے۔ايک  سماجی  ميڈيا  پوسٹ  ور  وزير  موصوف  نے  
يو  کہ  اے  او  ايس  سيٹالائيٹ  جيوسين  کرونس  خلائ  تيں  تصوير  لين  آلی  بهارت  غی  پہلی   کہ

سيٹالائيٹ  ہے  ۔  موصوف  نے  کہيو  کہ  وزير  اعظم  نريندر  مودی  غی قيادت  مانہہ  بهارتيہ  خلائی   
صلاحيت  لگاتار  اونچائی  ور  جارئی  ہيں  تے  عالمی  خلائی  ميدان  مانہہ  بهارت  گا  مقام  نانہ  مزيد   

 مضبوطی  مل  رئی  ہے۔ 
*********************** 
PM MODI  MELONI 

وزير  اعظم نريندر  مودی  نے  اٹلی  غی  جنگ  تيں  بعد سب  تيں لمبا  عرصہ  تک  وزير  اعظم  گا  عہدا  
ہ  مبارک  باد  پيش  کی  ہے  ايک  سماجی   ور  خدمات  دين  آلی  اٹلين  وزير  اعظم  جورجيا  ميلونی  نانہ 

ميڈيا  پوسٹ  ور  وزير  اعظم  نريندر  مودی  نے  کہيو  کہ  اتنا  لمبا  عرصہ  تک  اٹلين  وزير  اعظم  غو   
اس  عہده  ور  رہنو  انُ  ور  عوام  غا  يقين  تے  بهروسا  نانہہ  ظاہر  کرے۔ جناب  مودی  نے کہيو  کہ   

بهارت  اٹل  گا  تعلقات  نانہہ  مزيد  بہتر  بنان  مانہہ  انُ  غو  اہم  کردار  ہے  ۔  جناب  مودی  نے  کہيو  کہ 
وے  دواں ملکاں  غی  عوام  گا  بہتر  مستقبل  خاطر  آپسی  تعاون  ور  خصوصی  توجہ  دے  رہيا  ہيں۔  

گو  اظہار  کيو  ہے۔ انُہاں نے  اٹلی  غی  وزير  اعظم  وستے  کاميابی  تے  نيک  خواہشات   
******************** 

CS  ELECTRICAL  VEHICLES 



چيف  سيکرٹری  اٹل  ڈلو نے اج  جموں  کشمير  مانہہ  برقی  نقل  و  حرکت  وستے  قابل  اعتماد  تے  مالی  
طور  ور  سمجهدار  انداز  اختيار  کرن  ور  زور  پايو  ہے۔اس  دوران  بجلی  نال  چلن  آلی  گڈياں  غو   

استعمال  بدهان  ،  مناسب  خدمات  غی  تياری  ،  موسم  سرما  غی  کارکردگی  تے  قابل  اعتماد  چارجنگ 
ڈهانچہ  غا  قيام  ور  وی  تبادلہ  خيال کيو  گيو۔  چيف  سيکرٹری  محکمہ  ٹرانسپورٹ  غی  طرفوں  جموں   
حہ  عمل  غو   جائيزو  لين  خاطر  منعقد  ايک ميٹنگ غا  لائ 2026کشمير  اليکٹرک  ويکل  ای  وی  پاليسی 
غی  صدارت  کررہيا  تها۔اس موقعہ  ور  خطاب  کرتا  واں  موصوف  نے  ہدايت  کی  ہے  کہ  مجوزه  

پاليسی  ور  سختی  نال  عمل  کيو  جے  تے  چارجنگ  کاريڈور   غی  توسيع  تے  خدمات  ور  خصوصی  
توجہ  دتی  جے۔ موصوف  نے  جموں  کشمير  يو  ٹی  غا  مخصوص  ماحول  موسمی  حالات  تے  بکه بکه  

سڑکاں  ور  خدمات  تے  بُنياد ی  ڈهانچہ  غی  فراہمی  نانہہ  يقينی  بنان  خاطر  زمينی  سطح  ور  موثر   
 عمل  آوری  تے  ميدانی  حالات  نانہہ  درست  کرن ور  زور  پايو  ہے۔

*********************** 
BALOCH  ATTACKS 

حملاں  غی  ذمہ داری    2بلوچ  ليبريشن  آرمی  نے  بلوچستان زيارت  تے  سورب  ضلعاں غے  اندر  ہويا 
لی  ہے  جن  مانہہ  پاکستانی  حفاظتی  فوج  نانہہ  نشانو  بنايو  گيو  تهو۔  مقامی  خبراں غے  مطابق،  ان   

فوجی  اہلکار  ہلاک جد  کہ  کئی  دوجا  زخمی  ہويا  تها۔  بلوچ  بسريشن  آرمی  نے  اپنا   25حملاں  مانہہ
گڈياں  ور  مشتمل   4ايک  بيان  مانہہ  کہيو  ہے کہ  انُ  گا  جنگجو  دستہ  نے  زيارت  کراس  غا  مقام  ور

فوجی    7کانوائی  نانہہ  نشانو  بنايو۔اسے  طرح  ايک  دوجا  دستہ  نے  ہاجيکا  سورب  مانہہ  حملو  کرغے
اہلکاراں  نانہہ  ہلاک کردتو۔  اس  واقعہ  غی  ويڈيو  جاری  کرتا  واں  بی  ايل  اے  نے اپنا  بيان  مانہہ   

پاکستانی  اہلکار  ہلاک  ہويا۔    33حملہ  کيا  جن  مانہہ 36کہيو  ہے کہ  انُہاں  نے  گزشتہ  مہينہ  غے  اندر
 اس  گروپ  نے  بلوچستان  قومی  لائبريشن  گا  قيام  تک  اپنی  مہم  جاری  رکهن  گو  اعلان کيو  ہے۔

********************** 
JANMASHTAMI 

جنم اشٹمی  غو  تہوار ،  جہيڑو بهگوان  کرشن  غی  پيدائش  غی  ياد  مانہہ  منايو  جے  ،  اج  ملک  غا  
منايو  جارہيو  ہے۔ جموں   دوجا  حصاں  غی  طرح  جموں   مانہہ  وی  مزہبی  جوش۔و۔جزبہ  غے  نال  

مانہہ  اس  نانہہ  عام  طور  ور  ٹهوگرے،  ٹهاکرے  دا  ورت  ،  کہيو جے۔اس موقع  ور  عقيدت  مند  ورت  
رکهيں  ،  مزہبی  رسومات  ادا  کريں  تے مندراں  مانہہ  حاضری  ديں  ۔ اس  تيں  علاوه  بکه بکه  مقامات   
ور اجتماعی  بهنڈارا  لايا  جيں۔بهگوان  کرشن  تيں وابستہ  کهان غی  اشيائ،  جسراں  کہ  مکهن  مشری  ،   
پنجيری  ،  کجير  ،  پيچامرت  تے  چهپن  بهوگ ،  تيار  کرغے  بهگوان  نانہہ  پيش  کيا  جئيں۔  دن  بهر    

ہ  مانہہ  تے  اکثر  رات ،  دير  توڑی  گيت  تے  بهگوان  کرشن  غا  ناں  غو  جاپ  کيو  جے۔  جموں  خط
جنم  اشٹمی  ،  پتنگ  بازی  واسطے  خاص  موقعو  ہے  ۔  لوک  کہراں  غی  چهت  تيں   سجی  وی  پتنگ 

اڑُاويں۔ صدر  جمہوريہ  دروپدی  مرمو  تے  وزير  اعظم  نريندر  مودی  نے  جنم  اشٹمی  گا  موقع  ور    
 عوام  نانہہ  مبارک  باد  پيش  کی۔ 

********************** 
LUMPY  DISEASE 

ذرعی  پيداوار  غا  وزير  جاويد  احمد  ڈار  نے  اج  ايک  اعلی  سطحی  ميٹنگ  غی  صدارت  غے  دوران  
چمڑی  غی  بيماری  ،  ايل  ايس  ڈی  غی  موجوده  صورتحال  تے  جموں  کشمير  مانہہ اس  بيماری  غی  
گو  جائيزو  ليو۔ ميٹنگ  غے  دوران  وزير  موصوف    موثر  روک  تهام  وستے  چايا  جان  آلا  اقدامات 

نے  اس  بيماری  غی  ضلع  وار صورتحال  تے  اس  غا  علاج  وستے  دستياب  دوائی  متعلق  جانکاری   
لی۔اس  موقعہ  ور  موصوف  نے  متعلقہ  افسراں  نانہہ  ہدايت جاری  کی  ہے  کہ  وے  علاج  وستے   

تجويز  کيا  گيا  طريقہ  کار  ور  سختی  نال  عمل  کريں  تے  بيماری  نانہہ  مزيد پهيلن تيں  روکن  وستے   
 ٹيکہ  کاری  تے  ديگر  علاج  معالجہ  غی  مہم  نانہہ  مزيد  تيز  کريں۔ 

*********************** 
MORTAL REMAINS 

شہيد  ہون  آلا  بهارتيہ   آرمی  غا   ہريانہ  غا  يمنانگر  ہتهنی  کنڈ  بيريج  ور  تربيتی  مشق  غے  دوران 
سپيشل  فوج  غا  نائک  اجے  کمار  غی  ميت  ہوائی  جہاز  غے  ذريعے  اکهنور  پہنچائی  گئی  ہے۔  منور  

يودها  برگيڈ  غا  کمانڈر  برگيڈير  آر  شنکر  نے  نائک  اجے  کمار  غی  لاش  ور  پهولاں  غی  چادر    



چڑهائی  تے  شہيد  فوجی  غی  عظيم  قربانی  نانہہ   خراج  عقيدت  پيش  کيو۔  برگيڈير  موصوف  نے  قوم  
وستے  شہيد  فوجی  غی  خدمات  نانہہ  ياد  کيو  تے  موقعہ  ور موجود  ديگر  فوجی  جواناں  نے  وی   

 شہيد  فوجی  نانہہ  زبرداست خراج  عقيدت  پيش  کيو۔ 
********************* 

DHAR  ROAD 
آر  او  نے  سرينگر  تيں  لگن  آلی  دهار  سڑک  غی  خراب  حالت  نانہہ  ديکهتا  واں  مرمت  تے   بی 

لکه  روپيہ  منظور  کيا  ہيں۔سڑک  غی  مرمت غو  کم  فوری  طور  ور  شروع   84کروڑ 38بحالی  واسطے
کيو  جے  غو۔اس  تيں  مقامی  لوکاں  ،  گڈی  چلان  آلا  تے  کمرشل  گڈياں  گا  ڈرائيوراں  نانہہ  سفر     

مانہہ  آسانی  تے  راحت  ملن  غی  امُيد  ہے۔ادهمپور  ضلع  گا  لوکاں  ،  خاص  طور  ور  درسو پنچايت   
غا  رہن  آلا  نے  اس  فيصلہ  گو  خير  مقدم  کيو  ہے  تے  فنڈز  منظور  کرن  ور  حکومت  گو  شکريو   

ک  غی  حالت  بہتر ہون غے    نال  نال  علاقہ  مانہہ  آمدرفت  تے  ادا  کيو  ہے۔اس منصوبہ  تيں  سڑ
 رابطو  وی  بہتر  وے  غو۔اس بارے  گل  کرتا واں  مقامی  لوکاں  نے  اس  طرح  کہيو۔۔۔۔۔۔۔۔۔۔۔۔۔ 

********************* 
IST 

حکومت  نے  ملک  مانہہ  انڈين  سٹينڈرڈ  ٹائم  نانہہ  ايک  مشترکہ  تے  سرکاری  وقت  گا  طور  ور  نافز 
نانہہ  گزشتہ   2026کرن   واسطے  نوا  قوانين  جاری  کيا  ہيں  ۔ ليگل  ميٹرولوجی   آئی  ايس  ٹی  ،  رولز 
تاريخ  نانہہ  سرکاری  گزٹ  مانہہ  شائع  کيو  گيو۔ يہ    29تاريخ  نانہہ  نوٹيفائی  کيو  گيو  تے 27مہينہ   

دن  بعد  نافذ  ويں  گا۔اس قدم  گو  مقصد  ملک  بهر  مانہہ  ايک   180ہون  غا   قوانين  گزٹ  مانہہ  شائع
 ملک  ايک  وقت  غے  تحت  ايک  ہی  قابل  اعتماد  وقت  نانہہ  يقينی  بنانو  ہے۔ 

***************** 
JK WEATHER 
ستمبر  توڑی  موسم  عام  طور  ور  خشک  رہن گا  امکان  ہيں  ،تے  کُجه   10تيں 5جموں  کشمير  مانہہ

ستمبر  غے  دوران  موسم  خراب  رہن  غا   15تيں  11علاقاں  مانہہ  گرج  چمک غے  نال  بارش  ہوسکے۔
امکان  ہيں  ،  جس  دوران  کئی  علاقاں  مانہہ  گرج  چمک  سنگ  بارش  تے  کتے  کتے پاری  بارش    

رہن  آلا  لوکاں  نانہہ  پاری   بارش  غے  دوران   ہوسکے۔  محکمہ  موسميات  نے  حساس  علاقاں  مانہہ  
احتياط  برتن  غو  مشورو  دتو  ہے۔تے  کساناں  نانہہ  مقامی  موسمی  حالات  نانہ  ديکهتا  واں  فصل غی   

 کٹائی  تے  ديگر  زرعی  کم  جاری   رکهن  غی اجازت  دتی  گئی  ہے۔
******************* 

 


